Suksesverhale van Agra se Internetveilings

Die opwinding van bemarking deur die internet neem daagliks toe soos Agra se e-Auctions momentum kry. 

Veno Kandinda kan hiervan getuig nadat hy die grootste transaksie nog beklink het op Agra e-Auctions deur 82 speenkalwers aanlyn te verkoop. 

“Dit was ‘n wonderlike ervaring om my diere deur die internetveilings te bemark. Ek het die prys gekry wat ek wou hê en my diere was op veiling terwyl hulle rustig op my plaas gewei het”, het Kandinda gesê. Hy was ook baie tevrede met die feit dat die diere die oggend op die trok gelaai is en op dieselfde dag reeds by hul bestemming uitgekom het. Daar is baie gespaar op tyd, die druk op die diere was baie minder en hy het baie gespaar op vervoerkostes. 

Nog ‘n boer, Noel van der Hooven, stem saam dit is ‘n baie gemaklike en eenvoudige konsep van besigheid doen as jy eers vertroud is met die konsep. Hy het ‘n Boerbokram deur e-Auctions verkoop. Shaun Louw, ‘n deeltydse boer van die plaas Goabibgous naby Rehoboth, was die koper van die ram. Hy is ook baie ingenome met die feit dat hy die “veiling kon bywoon” terwyl hy eintlik in Swakopmund is. “Die proses was baie doeltreffend, ek is baie tevrede met hierdie diens en ek sien uit daarna om ook my eie diere deur e-Auctions te bemark in die toekoms”, was Louw se kommentaar oor sy koopervaring. 

Nog Namibiese boere wat die gerief van e-Auctions ervaar het is Mnr Ivan Hijarunguru, wat in Windhoek werk en deeltyds in die Grootfontein area boer. Hy het sy hart op bul WSO 06196 gesit wat hy op e-Auctions gesien het. Omdat hy voltyds werk en nie veilings kan bywoon nie, kon hy deur die klik van sy rekenaarmuis die trotse eienaar word van die bul. Hy het genoeg tyd gehad om die bulle se teelwaardes te bestudeer en te bepaal watter bul by sy boerdery behoeftes sal pas.

‘n Besige mediese algemene praktisyn  in Windhoek wat ook deeltyds boer in die Okahandja area se oog was op WSO 06080 en hy het besluit hierdie bul gaan Okaipuro Nord toe. Deur aan die e-Auctions deel te neem het Dr Danie Jordaan dus ook sonder baie moeite en tyd die nuwe eienaar geword van hierdie Wit Brahmanbul. 

Beide hierdie bulle is deur Wiruru Brahmanstoet op Agra e-Auctions verkoop en is alreeds by hulle nuwe eienaars en die bulle is besig met die werk waarvoor hulle aangekoop is.

Nog onlangse hoogtepunte vir Agra e-Auctions en die Wiruru Brahmanstoet van die plaas Okowiruru-Nord in die Omaheke-streek, was dat die grense gebreek is deurdat diere van hierdie plaas verkoop is aan ‘n teler van die plaas Arnut Hill naby Ladysmith in Kwazulu-Natal. 

Hierdie teler het ‘n bul en 5 verse gekoop nadat hy ook aan die veiling op internet deelgeneem het.  Deur besoek af te lê by www.agraauctions.com.na het hy die diere se teelwaarde bestudeer op “Breedplan” ,wat op elke stoetveiling op e-Auctions beskikbaar is en daarvolgens besluit om hierdie diere by sy stoet by te voeg. Goeie teelwaarde het geen grense nie en e-Auctions is die beste manier om kwaliteit diere op die internasionale sowel as die plaaslike mark beskibaar te stel. Hierdie bulle is van die veld af verkoop en die 2 weke wat hulle op die veiling was, was hulle nog steeds op die veld. Vir die verkoper sowel as die koper is dit nou onontbeerlik om daagliks ‘n draai te maak by e-Auctions en hulle moedig ander boere aan om elke dag by e-Auctions ‘n draai te maak, want veilings is daagliks vir 24uur  aan die gang.

Onthou: E Auctions is nie net vir stoetdiere nie maar vir alle lewende hawe, eiendom, losgoed en enige iets wat u wil koop of verkoop.

